
QORTI CIVILI
PRIM’AWLA

GURISDIZZJONI
KOSTITUZZJONALI

ONOR. IMHALLEF
LAWRENCE MINTOFF

Seduta tad-29 ta’ Marzu, 2019

Rikors Numru 37/19 LM
Olena Caruana Verbytska (ID: 2006902P)

Vs.

Avukat Generali u b’digriet tat-12 ta’ Marzu, 2019 giet imsejha fil-kawza ex
officio Catherine Imperia Caruana

II-Qorti,

Rat ir-Rikors ipprezentat fit-8 ta’ Marzu, 2019 mir-rikorrenti Olena Caruana

Verbytska (ID: 2006902P) (minn issa ’l quddiem “ir-rikorrenti”), li jghid kif gej:
Illi bis-sahha ta’ sentenza ta’ separazzjoni personali moghtija mill-Qorti Civili
(Sezzjoni tal-Familja) fil-5 ta’ Frar, 2015, li giet ikkonfermata fl-istadju tal-appell

fl-24 ta’ Gunju, 2016, ir-rikorrenti nghatat zmien ta’ sena biex tibqa’ tirrisjedi fl-

appartament Regent Place, Flat 2, Triqg il-Venerabbli Nazju Falzon, Birkirkara, u
f'gheluq is-sena tivvaka I-appartament sabiex dan jinbiegh.

Hli omm Zewgha, certa Catherine Imperia Caruana, dejjem riedet li dak i
jippossjedi binha jsir taghha.

Illi dawn is-sentenzi nghataw fuq bazi ta’ xiehda falza u soppressjoni ta’ evidenza
da parti ta’ omm [-attur, jigifieri ta’ Catherine Imperia Caruana, li I-ghan taghha
kien li jirnexxilha ggib taht il-kontroll taghha l-appartament hawn fuq imsemmi, u
dan minkejja li dan inxtara matul iz-zwieg u ghalhekk jifforma parti mill-
komunjoni tal-akkwisti.

Illi Catherine Imperia Caruana nnegat li binha kien marid mentalment minn qabel
ma zzewwed lir-rikorrenti u addirittura hbiet il-marda mentali li kienet taffetta lil
binha Paul Caruana — marda mentali li kienet ukoll iggeghlu jkun vjolenti versu r-
rikorrenti. Kif gie ccertifikat mill-Konsulent Psikjatra Dr David Cassar, Paul
Caruana “suffers from a chronic and marked psychiatric disorder which over
many years and previously without appropriate treatment, has been a cause of
considerable challenges both to him and for his work place.”

i barra minn hekk, il-Psikjatri xehdu illi: “This illness manifests itself in potential
abnormal beliefs when one could develop what we could call overvalued ideas
with reference or overvalued ideas, persecution or delusional thought or
reference of persecution, and one also may develop hallucinations.” Hemm hafna
iktar materjal mediku li gie zvelat wara.

i b’rizultat tat-testment ta’ Paul Caruana tas-6 ta’ Novembru, 2012 fl-atti tan-
Nutar Joseph Henry Saydon, ommu giet mahtura bhala eredi universali ta’ gidu.
Is-sentenza fil-kawza ta’ separazzjoni Numru 150/2010 RGM nghatat fl-ewwel
istanza fil-5 ta’ Frar, 2015 u fl-appell fl-24 ta’ Gunju, 2016 (SC-TM-JA).

i fl-24 ta’ Awwissu, 2015, kien miet Paul Caruana, ir-ragel tar-rikorrenti, u
ommu Catherine Imperia Caruana kisbet il-kontroll ta’ gidu kollu, kif kienet
dejjem ippruvat taghmel anke permezz ta’ xhieda falza u habi u soppressjoni ta’
provi.

Illi dawn il-provi ampji issa jinsabu migbura fil-kawza numru 1064/2016 LM li hija
azzjoni ta’ impunjazzjoni tat-testment tas-6 ta’ Novembru, 2012, li fiha xehdu
diversi Konsulenti Psikjatri, fosthom Dr David Cassar, Dr George Debono u ohrajn.
Ir-rikorrenti gieghda tikkontesta I-validita ta’ dan I|-ahhar testment ghaliex
issostni li ma kienx wiehed validu u skont il-ligi u ghalhekk ghandu japplika fil-
konfront tal-eredita ta’ Zewgha t-testment li sar qablu, jigifieri t-testment tal-10
ta’ Novembru, 2010 fl-atti tan-Nutar Reuben Debono.

i bizzejjed jinghad illi I-Qorti tal-Appell stess fil-kawza ta’ annullament Numru
298/2007, deciza fid-29 ta’ Mejju, 2009, ikkonstatat illi Paul Caruana kien
ammetta fil-kontroezami tieghu illi d-decizjoni li ssir il-kawza biex jigi annullat iz-
Zwieg tieghu giet mehuda mill-genituri tieghu u ma kienx hu li hadha:

“I didn’t start the annulment proceedings myself, but it seems the only way, |
don’t know .... | didn’t start the annulment proceedings myself; it was my parents
who started the annulment proceedings and | had second thoughts because |
don’t think it will work out.”

Illi l-istess Catherine Imperia Caruana talbet il-hrug ta’ mandat ta’ Zgumbrament
kontra r-rikorrenti sabiex titfaghha ’l barra minn dar li hija komproprjetarja
taghha, liema talba giet milqugha u r-rikorrenti giet avzata mill-Marixxall tal-
Qorti biex tivvaka fi zmien tmint ijiem min-notifika.

Ili minkejja li I-appelli interposti mir-rikorrenti gew michuda seriatim — darba
minnhom anki billi gew anke trasposti r-regoli tal-procedura civili (artikolu 229
tal-Kap. 12) ghall-kawzZza kostituzzjonali li hija min-natura taghha procediment
flessibbli u inqas rigidu, kif dejjem kien mahsub li jkun — ir-rikorrenti tistagsi jekk,
bir-rispett dovut, jaghmilx sens illi hija tigi zgumbrata mid-dar taghha li hija
komproprjetarja taghha u illi I-istess appartament jinbiegh, meta ghad hemm
pendenti:

1) kawza ta’ impunjazzjoni ta’ testment ta’ zewgha;

2) allegazzjoni ta’ xiehda u provi foloz fil-kawza civili li fiha gie deciz I-
izgumbrament taghha mid-dar li hija komproprjetarja taghha; u

3) allegazzjoni ta’ sopressjoni ta’ provi genwini fl-istess kawza Civili?

i bl-ikbar rispett, tant dan ma jaghmilx sens u huwa ta’ pregudizzju
irrimedjabbli ghar-rikorrenti odjerna illi, fil-proceduri kostituzzjonali li jgibu r-
riferenza Rikors Kostituzzjonali Numru 97/2017 MH, I-Onorabbli Prim'Awla tal-
Qorti Civili (Gurisdizzjoni Kostituzzjonali) kienet lagghet it-talba ghall-hrug ta’
mizura prowvizorja. Izda gara li sussegwentement I-intimat Avukat Generali talab
ir-revoka ‘contrario imperio’ tal-provvediment dwar il-hrug ta’ mizura provvizorja
u dan gie mhassar.

Illi dan sehh ghaliex fil-proceduri Kostituzzjonali lokali, it-talbiet ghall-hrug ta’
mizuri prowvizorji domestici geghdin erronejament jigu mxebbha ma’ interim
measures taht I-Artikolu 39 tal-Konvenzjoni Ewropeja ghad-Drittijiet tal-Bniedem,
li hija supranational court u mhux qorti nazzjonali. Konsegwentement qed isir
xebh, zbaljat, ma’ kazijiet ta’ tortura, bizgha ta’ persekuzzjoni u kazijiet ta’

estradizzjoni. Dan meta huwa obbligu tal-grati nazzjonali li jipprevienu u jwaqqfu
milli ssir, x’aktarx issir jew tkompli ssir vjolazzjoni tal-Konvenzjoni Ewropeja.

i I-artikolu 811 tal-Kap. 12 stess jippermetti s-smigh mill-gdid ta’ kawza civili
kemme-il darba jirrizulta li I-ezitu nkiseb bil-produzzjoni ta’ provi foloz. Dan gara
wkoll fil-kaz “Emanuel Camilleri vs. Spettur Louise Calleja et”, fejn, proprju
minhabba provi foloz, is-sentenzi tal-Qorti tal-Magistrati u tal-Qorti tal-Appell
Kriminali gew it-tnejn imhassrin.

i r-rikorrenti qieghda tezamina I-possibilita i tipprezenta kwerela lill-
Kummissarju tal-Pulizija dwar xiehda falza moghtija minn Catherine Imperia
Caruana fil-kawza civili li fiha r-rikorrenti giet ikkundannata biex tizgombra mill-
appartament li tieghu hija komproprjetarja, kif ukoll dwar soppressjoni ta’ provi
ezZistenti.

i r-rikorrenti gieghda tikkontesta I-jedd tal-Qorti fil-kawza ta’ separazzjoni li
tordna I-bejgh tal-appartament kontra I-volonta tar-rikorrenti stante Ii r-
rikorrenti ma tridx tbiegh sehemha izda trid tkompli tabita fid-dar taghha. Ir-
rikorrenti tikkontendi illi dan jammonta ghal vjolazzjoni tal-Artikolu 1 tal-
Protokoll 1 tal-Konvenzjoni Ewropea ghad-Drittijiet tal-Bniedem.

Illi dak li ged jigi tentat minn Catherine Imperia Caruana huwa li, b’rizultat ta’
xiehda u provi foloz, ir-rikorrenti tigi zgumbrata minn issa, minghajr ma ghandha
post iehor fejn tmur tghix, minghajr ma tigi provduta b’akkomodazzjoni xierga
alternattiva, u dan bi ksur tal-jeddijiet fundamentali taghha.

i r-rikorrenti ssostni li x-xiehda falza, il-provi foloz u s-soppressjoni ta’ provi
genwini eZistenti jikkostitwixxi vjolazzjoni tal-Artikolu 6(1) tal-Konvenzjoni
Ewropea ghad-Drittijiet tal-Bniedem li jiggarantixxi d-dritt ghal smigh xieraq.

Illi c-Charter of Fundamental Rights tal-Unjoni Ewropea, li wkoll jipprovdi I-
harsien mix-xorta ta’ azzjonijiet mehuda kemm mill-Qorti kif ukoll mill-Awtorita
tad-Djar bhala istituzzjoni pubblika, f'Malta mhux qed jigi utilizzat bizzejjed.
[“The analysis below is based on 70 court decisions from 27 EU Member States;
for Malta, no relevant court decision was reported.” — mehud minn “EU Charter
of Fundamental Rights and its use by Member States”, pagna 38, pubblikat mill-
Fundamental Rights Agency]. Ghalhekk, ir-rikorrenti sejra tinvoka c-Charter of
Fundamental Rights stante li I-azzjonijiet mehuda fir-rigward taghha jistghu jigu
indirizzati billi jigu invokati diversi normi li jinsabu fl-istess Charter of
Fundamental Rights. L-Artikolu 34 (3) tac-Charter of Fundamental Rights tal-
Unjoni Ewropea jiggarantixxi d-dritt ghal akkomodazzjoni socjali.

llli ¢-Charter of Fundamental Rights of the European Union huwa applikabbli
direttament fl-Istati Membri tal-Unjoni Ewropea (ara s-sentenza recenti fl-ismijiet
“Cecil Herbert Jones vs. Avukat Generali” tal-15 ta’ Frar, 2019 (Rikors
Kostituzzjonali Numru 95/2018 MH) fejn gie ritenut: (sic)

llli ghalhekk, dak li hemm imdendel bhal xabla fug ghongq ir-rikorrenti u li tinsab
minaccjata bih bhalissa, jigifieri, I-izgumbrament taghha mid-dar li taghha hija
komproprjetarja, u cioé ‘Regent Place’, Flat 2, Triq il-Venerabbli Nazju Falzon,
Birkirkara, u I-bejgh tal-istess dar kontra r-rieda taghha, jikkostitwixxi ksur tal-
Artikolu 8 tal-Konvenzjoni Ewropea ghad-Drittijiet tal-Bniedem (Kap. 319) li
jiggarantixxi d-dritt ghall-hajja privata u ghall-hajja tal-familja, kif ukoll ksur tal-
Artikolu 38 tal-Kostituzzjoni ta’ Malta li jiggarantixxi d-dritt ghall-intimita tad-dar
u jew proprjeta ohra, u inoltre, ksur tal-Artikolu 34 (3) tac-Charter tad-Drittijiet
Fundamentali tal-Unjoni Ewropea.

Ghaldagstant ir-rikorrenti, filwaqt li titlob umilment il-hrug immedjat ta’ mizura
prowvizorja sabiex ma jigix esegwit il-mandat ta’ Zgumbrament mahrug kontra r-
rikorrenti fuq talba ta’ Catherine Imperia Caruana kif ukoll il-bejgh tal-
appartament ‘Regent Place’, Flat 2, Trig il-Venerabbli Nazju Falzon, Birkirkara,
titlob bir-rispett illi din I-Onorabbli Qorti joghgobha tiddikjara illi hija sofriet u
gieghda issofri diversi vjolazzjonijiet tad-drittijiet fundamentali taghha:

1) sofriet u gieghda ssofri diversi vjolazzjonijiet tal-Artikolu 6(1) tal-Konvenzjoni
Ewropea ghad-Drittijiet tal-Bniedem (Kap. 319) li jiggarantixxi d-dritt ghal
smigh xieragq, liema dritt huwa wkoll garantit ukoll taht it-Titolu 6 (Artikolu
47) tac-Charter of Fundamental Rights tal-Unjoni Ewropea, u dan kemm fil-
kawza civili kif ukoll fil-proceduri tal-mandat ta’ Zgumbrament;

2) sofriet u gieghda ssofri diversi vjolazzjonijiet tal-Artikolu 8 tal-Konvenzjoni li
jiggarantixxi d-dritt ghal hajja privata u ghal hajja tal-familja u tal-Artikolu
38 tal-Kostituzzjoni ta’ Malta;

3) sofriet u gqieghda ssofri vjolazzjoni tal-Artikolu 1 tal-Protokoll 1 tal-
Konvenzjoni dwar id-dritt ghat-tgawdija pacifika tal-possedimenti;

4) sofriet u gieghda ssofri vjolazzjoni tas-subinciz (3) tal-Artikolu 34 tac-Charter
of Fundamental Rights tal-Unjoni Ewropea Ii jiggarantixxi d-dritt ghal
akkomodazzjoni socjali, liema Charter ghandu I-istess status legali dags kull
Trattat li rratifikat Malta u huwa inforzabbli direttament f'Malta;

u konsegwentement —

1) tordna t-thassir tas-sentenzi moghtija fil-5 ta’ Frar, 2015 u 24 ta’ Gunju, 2016
fil-kawza ta’ separazzjoni Numru 150/2010;

2) tordna t-thassir tal-mandat ta’ zgumbrament hawn fuq citat;

3) tordna t-thassir tal-kundanna biex |-appartament li tieghu hija kompro-
prjetarja ma jinbieghx kontra r-rieda taghha;

4) tordna li s-sitwazzjoni tigi ripristinata ghall-istatus quo ante ghal dawn il-
vjolazzjonijiet tad-drittijiet fundamentali tieghu, u dan b’rispett ghall-
principju ta’ ‘restitutio in integrum’;

5) tordna I-hlas ta’ kumpens xieraq lir-rikorrenti.

Bl-ispejjez kontra I-intimat.

Rat ir-Risposta tal-intimat Avukat Generali li giet ipprezentata fil-15 ta’

Marzu, 2019, fejn gie rilevat:

1. Illi gabelxejn, billi bejn I-istess partijiet ga hemm kawzZa kostituzzjonali ohra
bin-numru ta' riferenza 97/2017MH, li hija fuq I-istess kwistjoni u b'talbiet li
jixxiebhu, allura huwa xieraq li bit-thaddim tal-artikolu 792 tal-Kap 12 tal-
Ligijiet ta' Malta, din I-Onorabbli Qorti taghzel illi tibghat din il-kawza biex
tinstema' mill-imhallef li ged jisma' wkoll il-kawza bin-numru ta' riferenza
97/2017;

2. llli in limine litis jinghad ukoll li I-parti tal-ilment li jolqot I-artikoli 34 u 47 tal-
Karta tad-Drittijiet Fundamentali tal-Unjoni Ewropea huwa inammissibbli u null
skont I-artikolu 164(1) tal-Kap 12 tal-Ligijiet ta' Malta ghaliex dan I-ilment ma
ngiebx b'rikors guramentat izda ngieb b'rikors mhux mahluf;

Tassew ma jidhirx li huwa ritwalment korrett li f'azzjonijiet dwar ksur ta'
drittijiet fundamentali tal-bniedem mibdija taht il-Kostituzzjoni ta' Malta u tal-
Kap. 319 tal-Ligijiet ta' Malta jiddahhlu kwistjonijiet u talbiet li m'ghandhom
x'jagsmu mal-Kostituzzjoni jew il-Konvenzjoni Ewropea. Dan jidher li huwa
eskluz ukoll skont ir-regolament 3 tal-Legislazzjoni Sussidjarja 12.09 (Regoli
dwar il-Prattika u I-Procedura tal-Qrati u I-Bon-Ordni);

3. llli dwar I-ilment mibni fuq I-artikolu 6 tal-Konvenzjoni Ewropea u I-artikolu 47
tal-Karta tad-Drittijiet Fundamentali tal-Unjoni Ewropea, l-esponent ikollu
jistgarr li huwa ma fehemx ezatt mir-rikors kostituzzjonali, kif ir-rikorrenti

gieghda tghid li s-sentenzi moghtija fil-kawza taghha dwar il-firda personali li
kellha kontra Paul Caruana, bin-numru ta' riferenza 150/2010, ittiehdu bi ksur
tal-jedd taghha ghal smigh xieraq;

4. llli ghalkemm ir-rikorrenti tallega fir-rikors taghha li s-sentenzi dwar il-firda
personali taghha nghataw, "fuq bazi ta' xiehda falza u soppressjoni ta'
evidenza", hija mkien ma fissret kif tassew dawn is-sentenzi kienu milquta
b'dan I-allegat qerq. Minn qari tar-rikors kostituzzjonali, I-esponent mhux
jifhem kif il-qaghda mentali ta' Paul Caruana, kellha xi rilevanza fuq kif il-qrati
civili ddecidew il-kawza tal-firda personali;

5. i fug kollox, jekk kif ged tallega r-rikorrenti dawn is-sentenzi nkisbu b'qerq jew
fuq is-sahha ta' provi foloz, allura l-ewwel rimedju taghha kellu jkun ir-
ritrattazzjoni tal-kawza dwar il-firda personali skont I-artikolu 811(a) u (j) tal-
Kap 12 tal-Ligijiet ta' Malta u mhux ir-rimedju kostituzzjonali, li huwa suppost |-
ahhar rimedju li wiehed ghandu ffittex biex iwagqa' sentenzi tal-qorti;

6. Hli lil hinn minn dan, ir-rikorrenti ma tistax tingeda b'dawn il-proceduri
kostituzzjonali ghas-sempli¢i raguni, li skont hi, il-Qrati Civili zbaljaw fis-
sentenzi taghhom. Huwa maghruf kemm fid-duttrina kif ukoll fil-gurisprudenza
li mhijiex il-funzjoni ta' din I-Onorabbli Qorti li ssewwi "zbalji" tal-qrati ordinarji.
Ma jista' jkun hemm I-ebda dubbju illi I-gurisdizzjoni ta' din il-Qorti hija limitata
biss biex tinvestiga u tiddetermina jekk kienx hemm jew le vjolazzjoni ta’ xi jedd
fundamentali u mhux biex tistharreg jekk il-qrati ordinarji ddecidewx b'mod
tajjeb it-tilwima li kellhom quddiemhom;

7. i r-rikorrenti mkien ma fissret b'liema mod gie mkasbar lilha I-jedd ta' smigh
xieraq. Kulma ghamlet ir-rikorrenti huwa li kkontestat ir-ragunijiet li waslu
ghall-bejgh tad-dar matrimonjali. Fil-fehma tal-esponent tali kontestazzjoni
tohrog 'il barra mill-iskrutinju kostituzzjonali;

Multo magis mhux kull interpretazzjoni hazina tal-fatti hija ksur ta' jedd
fondamentali u mhux kull meta kawza tintilef minhabba interpretazzjoni jew
apprezzament hazina tal-fatti jaghti jedd illi I-meritu jkun ezaminat mill-gdid
fid-dawl tal-ligijiet li jharsu I-jeddijiet fondamentali. Kif spiss jinghad f'dawn |-
okkazjonijiet, qorti moghnija  b'setghat  kostituzzjonali/konvenzjonali
m'ghandhiex tigi mibdula f'qorti tat-tielet jew raba' istanza. Tabilhaqq
proceduri kostituzzjonali mhumiex mahsuba biex iservu ta' appell jew
kassazzjoni minn sentenzi li jkunu ghaddew in gudikat;

8. lli hekk ukoll I-azzjoni kostituzzjonali m'ghandhiex tintuza biex wara li jkunu
gew mitmuma I-proceduri cCivili tinfetah opportunita gdida biex dak li jkun
iressaq provi godda jew differenti li huwa ma jkunx ressaq fil-proceduri
originali;

9. |lli bla hsara ghal dan kollu, lanqas ma jirrizulta li I-mod ta' kif inqatghu I-kawzi
fil-firda personali sejrin jippregudikaw il-kawza taghha (Rik: 1064/2016) li hija
fethet ghat-thassir tat-testment ta' Paul Caruana. ll-kawza li fethet biex
jithassar I-ahhar testment ta' Paul Caruana ma tiddependix fuq jekk ir-
rikorrenti tibgax tghix fl-appartament inkwistjoni, izda tiddependi fuq jekk hija
ggibx provi bizzejjed tajba li juru li Paul Caruana tabilhagq ma kienx kapaci
jaghmel dak it-testment;

10. /lli f'dan il-qafas I-esponenti jittama biss li I-kawza marbuta mat-thassir tat-
testment mhijiex ged tintuza bhala paraventu biex tipprova ddewwem |-
okkupazzjoni illegali taghha fl-appartament;

11. i lil hinn minn dan anke jekk jinbiegh I-appartament ma |fissirx li I-kawza
dwar it-thassir tat-testment tigi superfluwa. Dan ghaliex jekk hija tirbah dik il-
kawza u r-rikorrenti tigi li kienet is-sid wahdieni tal-appartament, allura dan
ikun ifisser li jkollha I-jedd li tigbor ir-rikavat anke fuq in-nofs tas-sehem I-iehor;

Ghaldagstant I-ilment tar-rikorrenti kif impost fuq I-artikolu 6 tal-Konvenzjoni
Ewropea u I-artikolu 47 tal-Karta tad-Drittijiet Fundamentali tal-Unjoni
Ewropea ghandu jitgies bhala mhux misthoqq;

12.lli ghal dak li ghandu x'jagsam mal-ilment marbut mal-artikolu 8 tal-
Konvenzjoni Ewropea jinghad li dan kien ikun gustifikat |i kieku r-rikorrenti
kellha I-jedd bil-ligi li tghix gewwa l-appartament. Izda ladarba I-qrati taghna
ddecidew li r-rikorrenti m'ghandiex aktar il-jedd li tghix fl-appartament
inkwistjoni, allura kollu ghalxejn li hija tinvoka dan I-artikolu tal-Konvenzjoni.
Huwa sintomatiku li persuna ma tistax titlob harsien tal-artikolu 8 fuq gid li dik
il-persuna ma jkollhiex dritt ta' abitazzjoni fuqu;

13. /lli barra dan, wiehed ma jridx iwarrab minn quddiem ghajnejh li I-artikolu 8
mhuwiex jedd assolut izda huwa soggett ghall-eccezzjoni msemmija fl-artikolu
8(2) li jaghti d-dritt lill-Qorti bhala awtorita pubblika Ii tindahal f'dak il-jedd
sabiex tipprotegi d-drittijiet u libertajiet ta' haddiehor. Mhijiex ir-rikorrenti biss
li ghandha drittijiet izda anke l-intimata I-ohra Catherine Imperia Caruana;

14. llli I-fatt i hemm kawza pendenti biex jithassar |-ahhar testment ta' Paul
Caruana huwa irrilevanti ghaliex ir-realta guridika attwali hija li r-rikorrenti

m'ghandhiex jedd ta' abitazzjoni fuq I-appartament ghaliex hija tilfet dan id-
dritt fil-proceduri ta' firda personali;

Barra minn dan, sallum ir-rikorrenti mhijiex I-uniku sid ta' dan l-appartament.
L-allegazzjoni tar-rikorrenti li hi l-unika sid tal-appartament minhabba i I-
ahhar testment ta' Zewgha huwa null ghadha ma gietx pruvata. Ghalhekk
sakemm ma jkunx hemm dikjarazzjoni gudizzjarja f'dan is-sens, hija ma tistax
tghid li hija s-sid wahdieni tal-appartament;

15. llli f'dan I-isfond, ma jiswiex I-argument I-iehor tar-rikorrenti li hi m'ghandhiex
post fejn toqgghod jekk titkecca mid-dar. Wara kollox persuna li m'ghandhiex
jedd skont il-ligi biex tokkupa dar ma tistax tingeda bl-artikolu 8 sabiex
tillegittima l-okkupazzjoni taghha. Ghalhekk anke dan I-ilment kif mibni fuq I-
artikolu 8 mhuwiex gustifikat;

16. llli safejn I-ilment tar-rikorrenti jolgot I-artikolu 38 tal-Kostituzzjoni, dan huwa
ghalkollox improponibbli ghaliex skont I-artikolu 38(2)(d) tal-Kostituzzjoni, dan
l-artikolu ma jistax jitqanqal f'kaz li d-dhul f'xi post isir ghall-fini ta' ezekuzzjoni
ta' sentenza jew ordni ta' qorti, bhalma ghandna f'dan il-kaz;

17. 1llli safejn I-ilment tar-rikorrenti jinsab mibni fuq I-Ewwel Artikolu tal-Ewwel
Protokoll tal-Konvenzjoni Ewropea, dan ukoll ma jistax jintlaga' minhabba li
sallum hadd ma ha s-sehem ta' nofs indiviz Ii r-rikorrenti ghandha fl-
appartament inkwistjoni;

18. llli f'dan il-kuntest ir-rikorrenti ma tistax tghid li hija s-sid tan-nofs indiviz I-
iehor minhabba li sallum hijiex mhijiex megqjusa bil-ligi li hija I-werrieta ta' Paul
Caruana. Ghalhekk sakemm m'hemmx sentenza finali tal-qrati taghna li tghid li
hi s-sid tan-nofs indiviz I-iehor li kien jappartjeni lil Paul Caruana, ir-rikorrenti
ma tistax tghid li hi ghandha xi possediment fuq dak in-nofs, b'dana ghalhekk li
I-Ewwel Artikolu tal-Ewwel Protokoll tal-Konvenzjoni Ewropea ma jistax jigi
maqangqal ghal dan in-nofs li mhux taghha;

19. /llli naturalment jekk tirbah fil-proceduri Olena Volodymyrivna Caruana
Verbystka vs. Catherine Imperia Caruana (Rik. Nru. 1064/2016 LM), hadd ma
hu ha jippregudikalha I-jedd taghha fuq nofs is-sehem I-iehor. Jekk |-
appartament jilhaq jinbiegh, hija jkollha I-jedd li tigbor minghand Catherine
Imperia Caruana I-valur ta' dak in-nofs li jkun inbiegh;

20. llli r-rikorrenti lanqgas m'ghandha ragun tilmenta li hi geghda tigi mfixkla fl-uzu
tal-appartament. Dan ghaliex ma jirrizultax li llum ir-rikorrenti ghandha I-jedd
bil-ligi li tghix gol-appartament mertu ta' din il-kawza. Kemm hu hekk,

b'sentenza tal-Qorti tal-Familja moghtija fil-5 ta' Frar, 2013, ikkonfermata mill-
Qorti tal-Appell fl-24 ta' Gunju, 2016), hi giet megjusa responsabbli li farrket iz-
zZwieg taghha u ghalhekk il-Qrati imponew fugha s-sanzjonijiet imsemmija fl-
artikolu 48(1)(a) tal-Kap 16 tal-Ligijiet ta' Malta, fosthom it-telf tal-jedd li tibga'
tghix fid-dar matrimonjali skont I-artikolu 633 tal-Kap 16 tal-Ligijiet ta' Malta;

21. llli barra minn dan, il-fatt wahdu li hija sidt ta' nofs indiviz tal-appartament ma
jaghtihiex il-jedd awtomatiku li tghix fl-appartament bl-eskluZjoni tas-sid tan-
nofs l-iehor. Dan ghaliex skont I-artikolu 491(b) tal-Kap. 16 tal-Ligijiet ta'
Malta, komproprjetarju ma jistax jingeda bil-haga komuni kontra I-interess tal-
komunjoni, jew b'mod li ma jhallix lill-komproprjetarji I-ohra jingdew biha in
komun skont il-jeddijiet taghhom;

22.llli I-argument li hi m'ghandhiex post iehor fejn toghqod ma huwa ta' ebda
wens ghaliha, mhux biss ghaliex anke I-komproprjetarju I-iehor ghandu I-jedd i
jgawdi minn hwejgu, izda anke ghaliex kienet hi stess li bl-ghemil abbuziv
taghha lejn zewgha giet li tilfet il-jedd li tghix f'dan I-appartament;

B'zieda ma' dan, kif tajjeb irrimarkaw is-sentenzi moghtija mill-qrati taghna, hi
kapaci tahdem. Ghalhekk jekk hi m'ghandhiex flus biex toqghod x'imkien iehor,
kulma ghandha taghmel huwa li bhan-nies I-ohra tad-dinja tmur tahdem u
taqla' I-flus u b'hekk ikollha biex tikri jew tixtri dar ohra. Ghazla ohra li ghandha
f'idejha r-rikorrenti hu li tbiegh sehma mill-appartament u mir-rikavat tkun
tista' tfittex band'ohra fejn toqghod;

23.llli fl-ahharnett I-ilment tar-rikorrenti kontra s-sentenzi tal-grati li ordnaw il-
bejgh tal-appartament u I-ilment kontra l-ordni tal-mandat ta' Zgumbrament
huma manifestament minghajr bazi. Ir-rikorrenti ma tistax targumenta li dawn
id-decizjonijiet huma sproporzjonati meta wiehed iqis li dawn ittiehdu f'qafas
ta' proceduri gudizzjarji fejn ir-rikorrenti nghatat id-dritt li tressaq il-provi
kollha li xtaget u li tressaq is-sottomissjonijiet kollha li dehrulha xierqa.

Ghaldagstant r-rikorrenti ma tistax tilmenta b'success li gie mkasbar lilha I-jedd
tat-tgawdija ta' hwejjigha, taht |-Ewwel Artikolu tal-Ewwel Protokoll tal-
Konvenzjoni Ewropea;

24. llli bla hsara ghal dak kollu li nghad hawn fuq, safejn ir-rikorrenti tilmenta minn
ksur tal-artikolu 34(3) tal-Karta tad-Drittijiet Fundamentali tal-Unjoni Ewropea,
dan Il-ilment ma jinsabx imfisser. Barra minn hekk ma jirrizultax li I-Istat Malti
ged jongos mid-dmirijiet tieghu taht il-ligijiet tal-Unjoni Ewropea fejn ghandu
x'jagsam mal-akkomodazzjoni socjali;

25. 1lli f'kull kaz ir-rikorrenti trid tipprova li hija tabilhagg m'ghandhiex post fejn
togghod u li talba taghha ghall-akkomodazzjoni socjali giet michuda;

26. llli l-esponent jaghlaq billi jtenni li la m'hemmx ksur kostituzzjonali jew
konvenzjonali allura l-ebda rimedju m'ghandu jinghata lir-rikorrenti. Imma
anke kieku stess, fiz-zqgur it-talba tar-rikorrenti biex I-appartament inkwistjoni
ma jinbieghx ma tistax issib f'postha f'din il-kawza minhabba li mhuwiex I-irwol
tal-qrati b'setghat kostituzzjonali li jistabbilixxu kwistjonijiet marbuta ma'
jeddijiet reali fuq proprjeta. Dan ghaliex il-jedd ta' abitazzjoni ma jistax
jinholoq b'azzjoni kostituzzjonali;

Ghaldagstant fid-dawl! ta' dan kollu I-esponent umilment jitlob lil din I-Onorabbli
Qorti jogghobha tichad it-talbiet kollha tar-rikorrenti bl-ispejjez kontra taghha u
peress li fil-fehma umli tal-esponent I-ilmenti mqganqla mir-rikorrenti huma ta'
natura semplicement frivola u vessatorja din il-Qorti hija umilment mistiedna biex
tapplika dak li hemm imnizzel fl-artikolu 46(5) tal-Kostituzzjoni u fl-artikolu 4(5)
tal-Kap. 319 tal-Ligijiet ta' Malta.

Rat id-digriet taghha tat-12 ta’ Marzu, 2019 fejn ordnat ex officio s-sejha fil-

kawza ta’ Catherine Imperia Caruana.

Rat ir-Risposta tal-imsejha fil-kawza Catherine Imperia Caruana pprezentata

fl-20 ta’ Marzu, 2019, fejn gie rilevat:

1.

Illi I-esponenti geghda tipprezenta dina r-risposta perd mhix notifikata bl-atti tal-
kawza u lanqas bir-rikors u geghda tintavola dina ir-risposta b’rispett lejn dina |-
Onorabbli Qorti u sabiex tottempra ruhha mad-digriet moghti nhar it-tnax (12)
ta’ Marzu tas-sena kurrenti.

i bir-rispett kollu I-allegazzjonijiet tar-rikorrenti m’huma xejn hlief sabiex
jipprovaw jtawwlu proceduri fejn il-Qorti anke diversament preseduta diga
pronunzjat ruhha dwar il-fatti relatati mal-kaz diversi drabi u Il-istess rikorrenti
geghda tikkondenti li hija ghandha drittijiet pero qeghda tinsa drittijiet
kostituzzjonali huma ta’ kullhadd u mhux taghha biss;

i minghajr pregudizzju ghal premess I-allegazzjonijiet tar-rikorrenti huma
infondati kemm fil-fatt kif ukoll fid-dritt u ma kienu xejn hlief tentattiv iehor
sabiex ittawwal il-proceduri sabiex tahli I-hin tal-Onorabbli Qorti u sad-dan it-

tant kien minghalija li hija tibga’ tghix go proprjeta li m’ghandiex dritt li tghix
aktar fiha minhabba I-pronunzjament tal-sentenza ta’ dina |-Onorabbli Qorti
diversament preseduta li giet ikkonfermata fil-Qorti Tal-Appell.

4. |lli fis-sentenza tal-Prim’Awla tal-Qorti Civili fl-ismijiet Paul Caruana vs Olena
Caruana [Rik. Gur. 150/10RGM] deciza fil-hamsa (5) ta’ Frar tas-sena elfejn u
hmistax (2015) [Dok A] il-Qorti fost provedimenti ohra qalet is-segwenti:-

“.(4) .. tikkoncedi lill-konvenuta id-dritt li tkompli tabita fid-dar matrimonjali
Regent Place, Flat 2, Triq il-Venerabbli Nazju Falzon, Birkirkara, sa Zmien sena
millum b’dan illi ged tipprojbixxi lil terzi persuni milli jirrisjedu f’dan il-fond. Ksur
ta’ din il-kondizzjoni iwassal ghat-tmien prematur tad-dritt ta’ abitazzjoni hawn
koncess lill-konvenuta. Il-konvenuta qed tigi ordnata illi mal-iskadenza tal-
imsemmija sena tizgombra mill-fond matrimonjali.’

5. lli I-Qorti tal-Appell fis-sentenza moghtija nhar l-erbgha u ghoxrin (24) ta’ Gunju
tas-sena elfejn u sittax (2016) fl-ismijiet Paul Caruana u b’digriet tal-15 ta’
Marzu, 2016 stante I-mewt tieghu fil-mori tal-kawzia I-gudizzju fismu gie
trasfuz f'isem Catherine Imperia Caruana vs Olena Caruana Verbytska [Dok B,
il-Qorti fid-decide taghha qalet is-segwenti:-

‘Ghal dawn il-motivi [|-Qorti tiddeciedi I-appell billi tichdu internament u
tikkonferma s-sentenza appellata kompriz ghall-kap tal-ispejjez, I-ispejjez kollha
tal-appell huma a karigu tal-appellanti.

It-termini impost mis-sentenza appellati jibdew ghaddejjin mil-lum.’

i bir-rispett kollu dovut d-decizjoni tal-Qorti tal-Appell ghandha tigi rispettata fl-
intier taghha u ghalhekk gie intavolat dana I-mandat stante li r-rikorrenti ma
zgombratx u ghaldagstant gieghda tinjora kompletament id-decizjoni tal-Qorti
tal-Appell u mhux tali geghda tipprova tuza I-Qorti sabiex ittawwal iz-zmien!

6. llirigward il-mard mentali tal-mejjet Paul Caruana dan kien fiz-Zwieg u kif ser jigi
pprovat fil-kawza ohra dana I-mard hareg biss meta I-mejjet Caruana kien jghix
ma’ martu minhabba I-mohgrija li kien ghaddej minnha minn naha ta’ martu;

7. llli huwa sorpriza li I-ewwel darba gieghdin jsiru allegazzjoni dwar il-klijenta
tieghi u dwar il-fatt li hija kienet taf b’mard mentali ta’ binha hija I-istess Olena
Caruana Verbytska li kienet iggieldet bil-qawwi meta Paul Caruana kien intavola
proceduri ta’ annullament u infatti appellat u anke regghet irrikonciljat mal-istess
zewgha ghaliex konvenjentement ghaliha peress li hija giet hawn Malta sabiex
takkwista ic-Cittadinanza Maltija u meta wiehed jara I-fatturi kollha u c¢-

Cirkostanzi tal-kaz facilment jasal li jista’ jkun li kien Zwieg ta’ konvenjenza ghas-
sinjura Caruana Verbystska;

8. llli nahseb li I-istess rikorrenti insiet li meta kien hemm il-proceduri tas-
separazzjoni zewgha kien ghadu haj u I-Qorti u kien fl-istadju tal-appell li zewgha
miet u ghaldagstant f'ebda hin il-Qorti semghet jew strahet fuq ix-xhieda tal-
esponenti;

9. |lli bir-rispett kollu kwalunkwe xhieda dwar provi foloz minn naha tal-kjamata in
kawza hija infondata u bla bazi legali u huwa attentat iehor iddisprat sabiex hija
tmur kontra kull ordni tal-Qorti u b’nuqqas ta’ rispett lejn I-Kostituzzjoni ta’
Malta, tipprova tuza I-Qrati Malti biex hija tkompli tuza proprjeta li mhux taghha
esklussivament;

10. Illi fil-fatt diga hemm proceduri kostituzzjonali pendenti quddiem dina I-Onorabbli
Qorti diversament preseduta Rik Nru 97/17 MH fl-ismijiet “Olena Volodymyrivna
Caruana Verbytska [ID 2006902P] vs Avukat Generali u ghal kull interess li jista’
jkollha Catherine Imperia Caruana [ID 750035M]” liema kawza hija differita
ghas-smigh ghal nhar 29 ta’ April tas-sena kurrenti.

11. llli I-allegazzjonijiet li r-rikorrenti geghda tigi vjolata mid-drittijiet fondamentali
taghha jistghu jigi invokati wkoll mill-esponenti li dahlet fiz-Zzarbun tal-mejjet
bhala werrieta tieghu, li galadarba I-Onorabbli Qorti diga hadet decizjoni li d-dar
ghandha tinbiegh u r-rikavat ghandu jinqasam bejn il-partijiet allura d-drittijiet
tal-esponenti jigu mittiefsa jekk hija tibga’ tghix gol-proprjeta li nofs indiviz tal-
proprjeta mhux taghha u dana jkun ta’ detriment ghall-esponenti;

Ghaldagstant, ghar-ragunijiet premessi, I-esponenti titlob bir-rispett lil dina I-
Onorabbli Qorti joghgobha tichad it-talbiet kollha tar-rikorrenti fl-intier taghhom
stante li m’hemm [-ebda lezjoni Kostituzzjonali fil-konfront tar-rikorrenti Olena
Caruana Verbystka, bl-ispejjez kollha kontra I-istess rikorrenti.

Rat il-verbal tal-udjenza tal-21 ta’ Marzu, 2019 fejn l-avukati difensuri tal-
partijiet gablu li gabel kull haga ohra ghandha tigi trattata l-ewwel eccezzjoni
preliminari tal-intimat Avukat Generali fejn gie eccepiet illi billi bejn I-istess
partijiet ga hemm kawza kostituzzjonali ohra bin-numru ta' riferenza

97/2017MH, li hija fuq l-istess kwistjoni u b'talbiet li jixxiebhu, allura huwa

xieraq li bit-thaddim tal-artikolu 792 tal-Kap 12 tal-Ligijiet ta’ Malta, din |-
Onorabbli Qorti taghzel illi tibghat din il-kawza biex tinstema’ mill-Imhallef li

ged jisma’ wkoll il-kawza bin-numru ta' riferenza 97/2017.

Semghet lill-avukati tal-partijiet jittrattaw |-ewwel eccezzjoni tal-intimat

Avukat Generali.

Rat id-dokumenti li gew esebiti in atti.

Rat il-verbal tal-udjenza tal-21 ta’ Marzu, 2019, fejn il-kawza thalliet ghas-

sentenza dwar l-ewwel e¢éezzjoni preliminari tal-intimat Avukat Generali.

Ikkonsidrat:

L-ewwel ecéezzjoni preliminari tal-intimat Avukat Generali hija dik tal-lis alibi

pendens li hija bbazata fuq Il-artikolu 792 tal-Kap. 12 li jghid hekk:

“Meta titressaqg kawza quddiem qorti kompetenti, wara li tkun tressget kawza
ohra fuq l-istess oggett quddiem qorti kompetenti ohra, il-kawza mressqa I-ahhar
tista’ tigi mibghutha lil dik il-Qorti I-ohra”.

Dan il-principju tal-litis pendentia huwa rikonoxximent ghall-massimu li
ghandu jigi evitat li jkun hemm decizjonijiet konfliggenti fuqg I-istess dritt u
causa bejn l-istess partijiet. Il-gurista Taljan Andrea Lugo', Manuale di Diritto

Processuale Civile, jghid li tissusisti |-litispendenza:

! Manuale di Diritto Processuale Civile, Giuffre Editore (1979 —is-seba’ edizzjoni).

‘quando I-identita totale o parziale degli elementi di pit cause richiede o rende
pit opportune che le cause stesse siano decise dallo stesso giudice e, quando é
possible, con lo stesso giudizio, al fine di evitare possibili discordanze di giudicati
e repetizioni di attivita processuale.’

Sabiex tirnexxi |-e¢¢ezzjoni tal-lis alibi pendens iridu jissussistu tliet rekwiziti:
(i) iz-zewg kawzi jridu jkunu bejn I-istess partijiet u dawn ikunu geghdin jagixxu
fl-istess kwalita (eadem personae); (ii) iz-zewg kawzi jrid ikollhom I-istess
suggett (eadem res); (iii) it-talbiet fiz-zewg kawzi irid ikollhom |-istess causa

(idem ius u eadem causa pretendi) u dawn iridu jirrizultaw ictu oculi.”
Dwar |-ec¢cezzjoni tal-lis alibi pendens intqal mill-Qrati taghna illi:

“The plea is somewhat parallel with the plea of 'exceptio rei judicatae’. Just as a
suit cannot be decided upon more than once, so also there cannot be at the same
time more than one judicial relation between the same persons on the same merit,
because this would imply a plurality of decisions on the same issue. The effect of
the plea of 'litis pendentia' in the words of Section 792 of the Code of Organization
and Civil Procedure is that the Court before which the second action is brought may
order the suit to be remitted to the first Court. In fact, doctrine and caselaw in the
matter are to the effect that it is in fact mandatory for the Court to declare its own
incompetence 'ex officio' if such plea is founded, in spite of the use of the word
'may' in the said section quoted herein;

The essential conditions for this plea is the identity of the two actions which
resulted from the identity of all the elements thereof, i.e. the parties, the subject-
matter and the cause of the demand. ”
Tqis illi s-suggett (res) tal-kawza odjerna u s-suggett tal-kawza Rikors Nru
97/2017 MH huwa essenzjalment l-istess u ¢joé |-bejgh ordnat mill-Qorti tal-

appartament Regent Place, Flat 2, Triq il-Venerabbli Nazju Falzon, Birkirkara

% Ara Angela sive Gina Balzan vs. Paul Argento u Direttur tar-Registru Pubbliku, P.A., 01.02.1990 u Marsaxlokk Sailing
Club Co. Limited vs. J&H Co. Limited, P.A., 30.06.2004.
® Reznikov et vs. Kotivov, P.A., 24.03.1994 Vol. LXXVIII p.3 p. 170.

bis-sentenzi moghtija fil-5 ta’ Frar, 2015 u fl-24 ta’ Gunju, 2016 fil-kawza ta’

separazzjoni personali Rikors Mahluf Nru 150/2010.

Tqis ukoll illi I-persuni involuti (personae) huma identici fiz-zewg kawzi.

Tqis ukoll illi r-ragunijiet li huma bbazati fughom iz-zewg kawzi u t-talbiet kif
saru mir-rikorrenti (idem ius u eadem causa pretendi) huma essenzjalment I-
istess, u c¢joé li jigi ddikjarat li bil-bejgh ordnat mill-Qorti tal-appartament
Regent Place, Flat 2, Trig il-Venerabbli Nazju Falzon, Birkirkara bis-sentenzi
moghtija fil-5 ta’ Frar, 2015 u fI-24 ta’ Gunju, 2016 fil-kawza ta’ separazzjoni
Rikors Mahluf Nru 150/2010, u bil-mandat ta’ zgumbrament mahrug kontra r-
rikorrenti, gew ivvjolati d-drittijiet fundamentali taghha u ged jintalab ukoll li
tigi ripristinata s-sitwazzjoni ghal kif kienet gabel I-allegati vjolazzjonijiet tad-

drittijiet fundamentali tar-rikorrenti.

Fil-kawza odjerna, b’differenza mill-kawza Rikors Nru 97/2017 MH, ir-
rikorrenti gieghda tinvoka wkoll il-harsien tad-drittijiet fundamentali taghha ai
termini tal-Karta tad-Drittijiet Fundamentali tal-Unjoni Ewropea, minbarra I-
harsien tad-drittijiet fundamentali taghha taht il-Kostituzzjoni ta’ Malta u taht
il-konvenzjoni Ewropea ghall-Protezzjoni tad-Drittijiet tal-Bniedem u tal-
Libertajiet Fundamentali. Madankollu r-rikorrenti fi kwalunkwe kaz ma
setghetx f'’kawza bhalma hija din imressga b’rikors quddiem il-Prim’Awla
(Gurisdizzjoni Kostituzzjonali) ai termini tar-regolament 3 tal-Legislazzjoni
Sussidjarja 12.09, taghmel talbiet li m’ghandhomx x’jagsmu mal-Kostituzzjoni
u mal-Konvenzjoni Ewropea ghall-Protezzjoni tad-Drittijiet tal-Bniedem u tal-

Libertajiet Fundamentali.

Decide

Ghaldagstant ghar-ragunijiet hawn fug moghtija il-Qorti qieghda taqta’ u
tiddeciedi billi tilga’ l-ewwel eécezzjoni preliminari tal-intimat Avukat
Generali u filwagt li tordna li dina I-kawza ghandha tinstema’ mill-Qorti li
qguddiemha kienet qieghda tinstema’ I-kawza Rikors 97/2017 MH, qieghda
tirrimetti l-atti ta’ din il-kawza quddiem |-Onorabbli Qorti |li quddiemha

kienet qieghda tinstema’ I-kawza Rikors 97/2017 MH.

Moaqrija.

Pagna 17 minn 17

Qrati tal-Gustizzja



